
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
নিরুপায়

তোমরা নিশ্চয়ই খবরটা শুনেছ!

কাল রাতে যদু তার বো আর ছেলেকে খুন করে,
তারপর নিজে আত্মহত্যা করেছে।
খবরটা কাগজেও বেরিয়েছে।
পুলিশের ছুটোছুটি,
লাসকাটা ঘরে পরীক্ষণ নিরীক্ষা,
প্রতিবেশীদের হয়রানি,
পাড়াময় উত্তেজনা জল্পনা কল্পনা আতঙ্ক।


কিন্তু যদু কোনদিনই রেশনের পুরো দাম সংগ্রহ করতে পারে নি,

সে কখনও দিতে পারেনি তার বৌ ছেলেকে
অন্ন বস্তু, রোগে ওষুধপথ্য।
বেচারা যদু বড়ই নিরুপায়!


কাল রাতে আকাশে ঘন কালো মেঘের জটলা,
বিষাক্ত ষড়যন্ত্রের সর্বনাশা মন্ত্রে বাতাসের ফিসফিসানি,
ছেলেটা জ্বরে বেহুঁস,
বৌটা ক্ষিধের জ্বালায় কেঁদে কেঁদে ঘুমিয়েছে;
সারাটা দিন ভিখারীর মতো পথে পথে ঘুরে
সামান্য পয়সাও পায় নি। কেউ দেয় না।


ঝিরঝিরে বৃষ্টি এল উপহাসের মতোই।
যদুর ছেঁড়া গেঞ্জীর পিঠ ভিজল।
ক্লান্ত। কপালের ঘাম করছে চোখের কোণে।
কান্না নয়। অশ্র অতীতকালে নিঃশেষিত।


কেরোসিনের অভাবে লণ্ঠন জ্বলে নি।

ঘরখানা অন্ধকারে খাঁ খাঁ করছে

	        এই পাতাটি অন্য কোনো ভাষায় উপলব্ধ নয়।

